Usurbilgo Pagazpe txapeldun, Euskal Herriko Kluben II. Txapelketa Nazionalean

400 pilotazale inguruk bete bazuten ere Amezketako Larrunarri pilotalekua, lehen partidaren ondoren hustu egin zen, Alegiko frontoian jarraitu behar izan baitzen finalarekin

Arratsaldeko 5ak jotzerako, Amezketako pelota eskolako umeek parte hartu zuten ongi etorri xumearekin eman zitzaien ongi etorria Euskal Herriko kluben II. Txapelketako finala jokatuko zuten bi klubei. Amezketara gerturatutako 400 lagun inguruk pentsatuko ez zutena zen, arratsaldeak jarraitu ahala, frontoiez aldatu beharko zutela, ikuskizuna ikusi nahi bazuten.

Arratsaldeko lehen sorpresa, bi kluben alineazioak ezagutzean eman zen. Tolosako Aurrera-Saiaz klubak, Elolaren ordez Ibai Arratibel jarri zuen eta binakakoan Telletxea jarri zuen, Labakari laguntzen. Pagazpek berriz, bere betiko alineazioarekin jarraitu zuen, azken orduko aldaketak maiz kaltekoak izaten direla jakitun. 

Bigarren sorpresa, antolakuntzak eginikoa izan zen, finaleko irabazlearen aurka desafioa egiteko aukera eman baitie txapelketan parte hartu duten club guztiei. Jokuan, sariko 3000 euroak bakarrik egongo dira jokuan. Eta desafioa deitzeko epea, otsailaren 7rarte  egongo da. Berau, joan eta etorrikon jokatu beharko da, Amezketako Larrunarri pilotalekuan eta bi partiduak, hilabete barruko tartean jokoatu beharko dira. 

Arratsaleko 5etan eman zitzaion hasiera lau terdikoarekin finalari. Aurrera-Saiazen ordezkaritzan, Ibai Arratibel eta Quina, Pagazperen izenean. Partidu gogora izan zen, biek ere ba baitzekiten jokuan zegoen puntuak zer esan nahi zuen. Aurrera-Saiazek Arratibelekin egin zuen apustua ona izan zen. Partidu fina jokatu zuen, pilotari gogor emanez eta ohitua dagoen aurrelari baten moduan amaitzen zituen jokaldiak. Zabalean egindako 3 dejada, maisulanak izan ziren zinez. Ondo defendatu zuen. Aurkari Quinak, aurpegi eman zuen aldi oro. Pilota azkartasunez mozten zuenean min handia egiten zion aurkariari eta ezinezko egiten zion jasotzea. Baina bere penarako, ez zuen jokaldi horretan gehiegi jarraitu eta Arratibelek prestatuta zuen sarean nahastuta geratu zen. Tantoa, detalle txikien araberakoa izaten zen. Azkenean, Arratibelek distantzia jarri zuen eta 18ra iristea lortu zuen. 

Amezketako Larrunarrin jokatzen zen arratsaldeko azken partidua izan zen. Frontoi hortan dagoeneko txapelketa honetan ohikoa bihurtu den hezetasunak ez baitzuen uzten jarraitzen. Honen kontra, Amezketako Udaletxeak zerbait pentsatzen hasi beharko du. Baina antolatzaileak ez zeuden finala berriz ere bertan behera uzteko prest eta beharrezko ahaleginak egiten hasi zen. Hainbat dei, eta beste behin ere Artola anaiei esker, frontoiez aldatzeko aukera izan zen eta ordu erdian, Alegiako frontoian finalarekin jarraitzeko aukera izan genuen. 

Iluntzeko 7ak jotzerako, bigarren partiduari hasiera eman zitzaion, eskuz esku. Urretabizkaia Aurrera-Saiazen ordezkari eta Santxo, Pagazperenean. 6-0eko hasiera izan zuen partiduak, Aurrera-Saiazen alde, partidu erraza ematen zuena, Urretabizkaiaren txapa batekin, Santxok tantoa eskuratzera eraman zuen. Sakea bere alde, partiduaren zentzua aldatzea lortu zuen usurbildarrak. Biek ere partidu oso ona jokatu zuen, baina Santxok perfekzioa erakutsi zuen. Airean egindako defentsa zoragarria eta partidua erdira iristean, gozatzen hasi zen eta kolpe oso politak eskaini zituen. Ikaztegietako Beñat Urretabizkaiak eskuin indartsua duela erakutsi zuen baina beste behin ere tantoak amaitzeko pilotak aukeratzean ez zuen ondo asmatu. Santxok, eta beraz, Pagazpek, berdindu egin zuten finala, eta hirugarren partiduan erabakiko zen dena. 

Bana egonda, bi klubek euren ohorea azken partidu honetan zuten jokoan. Partidu borrokatua izan zen Aurrera-Saiazeko Eneko Labaka eta Telletxeak eta Urbieta eta Gorrotxategik jokatu zutena. 

Ordubete pasatako partidua izan zen, eta peloteo handikoa. Berdinketa asko eman ziren eta bi klubetako inork ez zuen lortzen bi tanto baina gehiagoko tarterik. Aurrelariek ongi asmatu zuten. 12-na berdintzean Urbietari bikia igo zitzaion eta partidua Aurrera-Saiazen aldera joango zela zirudien arren, asteasuarrak kasta eta egiten badakiela erakutsi zuen beste behin ere. Maila altuan jokatzen jarraitu zuen, jokaldiak ongi amaituz. Bi atzelariek ia perfekzioa ikutu zuten euren lanetan. Gorrotxategi hasieran ezinean ari zela zirudien arren, partiduak aurrera egin ahala egokitzen joan zen eta amaierarako pelotazo ederrak eman zituen. Telletxeak, bere maila altuan hasi zein bukatu zuen partidua. Bere kide Labakak, aurrean pilotari zaila eduki arren, jokaldi politak eskaini zituen. Azken batean, partidu oso gogorra izan zen, pelotaldi handikoa eta inork galdu nahi etzuena, baina azkenean, urdinak iritsi ziren 22ra. Hala, Pagazpe izan zen Euskal Herriko kluben II. Txapelketa Nazioaneko txapelduna, bere ordezkari guztien zorionerako.

Gipuzkoako Federazioaren izenean, Haritzek eman zizkien Tolosako Aurrera-Saiazeko azpi txapeldunei oroigarriak. Patxi Jauegi Euskal Federazioko Lehekariak berriz, Pagazperi eman zizkien trofeoak. Ogi Berriren eta horrekin batera txapelketako babesle guztien izenean, Gorka Garmendiak txapeldun zein azpi txapeldunei txeke potoloak eman zizkien. Eta azkenik, Xalton Zabalak, antolatzaileen izenean, txapelak jantzi zizkien Pagazpeko pilotariei eta guztiei ere, gerrikoak banatu zizkien. Modu honetara, finala zein txapelketa amaitutzat eman zirelarik. 

